
XORIJ OLIMLARI 
TADQIQOTLARIDA 
MUSTAQILLIK SIFATINI 
RIVOJLANTIRISHGA OID 
YONDASHUVLAR
D. A. Saliyeva
Qo‘qon davlat universiteti “Psixologiya” kafedrasi mudiri,
psixologiya fanlari nomzodi, professor

Annotatsiya: Maqolada xorij olimlari tomonidan mustaqillik sifatini rivojlantirishga doir yondashuvlarning tahliliga bag‘ish-
lanadi. Shuning bilan birga xorij psixologlarining shaxsda mustaqillik sifatini mazmuni, uning tarkibiy komponentlari, xu
susiyatlari borasidagi qarashlar tahlil qilingan. Ayniqsa, turli yosh davrlarida mustaqillik sifatini rivojlanishining xarakterli 
jihatlari ko‘rsatib berilgan.

Kalit so‘zlar: shaxs, mustaqillik, faollik, sub’yektlik, shaxs sifatlari, yosh xususiyatlari, ko‘nikma, xulq-atvor, irodaviy xus-
usiyatlari, qiziqish, irodaviy sifatlar, maqsadga erishish.
Abstract: The article is devoted to the analysis of approaches to the development of the quality of independence by 
foreign scientists. At the same time, the views of foreign psychologists on the content of the quality of independence in 
the individual, its structural components, and features are analyzed. In particular, the characteristic features of the devel-
opment of the quality of independence in different age periods are shown.

Key words: personality, independence, activity, subjectivity, personality traits, age characteristics, skill, behavior, voli-
tional characteristics, interest, volitional qualities, goal achievement.
Аннотация: Статья посвящена анализу подходов зарубежных ученых к развитию качества независимости. 
Вместе с тем проанализированы взгляды зарубежных психологов на содержание качества самостоятельности 
личности, ее структурные компоненты, особенности. Особенно показаны характерные аспекты развития качества 
самостоятельности в разные возрастные периоды.

Ключевые слова: личность, самостоятельность, активность, субъектность, качества личности, возрастные осо-
бенности, навыки, поведение, волевые качества, интерес, волевые качества, достижение цели.

KIRISH
Ma’lumki, psixologiyada mustaqillik muammosiga oid nazariy tahlil uni o‘rganishning bir necha yonda

shuvlarini ajratib ko‘rsatish imkonini beradi. Jumladan, faollik, sub’yektlik, shaxs sifatlari, yosh xususiyatlari, 
ko‘nikmalar va rivojlanish shartlari kategoriyasi nuqtai nazaridan yoritib berilgan. Shunga muvofiq mustaqillik 
faollik kategoriyasi pozisiyasidan qaraladi. Faollik shaxs mustaqilligining sharti bo‘lib, u insonning ijtimoiy tabiati 
bilan belgilanadi va faoliyatda namoyon bo‘ladi (L.S.Vigotskiy, A.N.Leontev, P.Ya.Galperin, V.V.Davidov).

MAVZUGA OID ADABIYOTLAR SHARHI
O‘z navbatida mustaqillikni faoliyatli yondashuv deb atash mumkin. Bunda “sub’yekt” va “shaxs” tushun

chalari har doim ham o‘zaro bir-biriga mos kelavermaydi. B.G.Ananev ta’kidlaganidek, “shaxs har doim 
sub’yektdir, sub’yekt esa o‘zida shaxsiylikni topa olmasligi mumkin. Bunday holda, sub’yekt o‘zining dunyo 
manzarasini ham, undagi o‘rnini ham e’tiborga olmaydi, balki faqat lahzalik manfaatlarni boshqaradi” [1]. Shu
ningdek, mustaqillik insonning hayot yo‘li bilan bog‘liq bo‘lgan maxsus, oliy shaxsiy tuzilma sifatida qaraladi. 
Faollik - mazkur shaxsga xos bo‘lgan, hayotiy ehtiyojlarni aks ettirish, ifodalash va amalga oshirishning 
umumlashtirilgan, yaxlit usuli: ob’yektivlashtirish (S. L. Rubinshteyn), hayotiy o‘zini ifodalash va tan olishdir 
(K. A. Abulxanova Slavskaya).

Bunday faollikda imkoniyat darajasida avtonomlik va individuallik saqlanib qoladi. I.S.Kon, V.V.Bogoslovskiy 
va boshqalar mustaqillikni sub’yektiv faollik sifatida ko‘rib chiqib, insonning o‘zi va u tomonidan shakllantirilgan 
yoki qabul qilingan maqsadlar tufayli yuzaga keladigan turli xil faollik turlariga sharoit yaratadi. S.L.Rubin-

shteyn, A.N.Leontev, G.S.Batishev, Yu.M.Orlov, A.V. Brushlinskiy, N.N.Trubnikov va boshqalar har bir insonda 
hech bo‘lmaganda taxminiy rejissyorlik rejasiga, maqsadlar ro‘yxati ko‘rinishidagi “hayot rejasi”ga amal qili
nishini kuzatish mumkinligini ta’kidlaydilar.

“Insonning mustaqil xulq-atvorida... birinchi skripkani maqsadlar o‘ynaydi - ular inson faolligining haqiqiy 
boshqaruvchisiga aylanadi” [5], deb ta’kidlaydi A.K. Osnitskiy. O‘z navbatida P.K.Anoxin, O.A.Konopkin, 
K.A.Abulxanova-Slavskayalarning tadqiqotlariga ko‘ra, maqsadga ega bo‘lgan shaxs bo‘lajak natija obrazini 
yaratishga, harakatlarni rejalashtirishga va natijani olgandan so‘ng uni baholashga qodir hisoblanadi. Shunga 
muvofiq ravishda maqsadning uzoqligi, A.K. Osnitskiyning fikrlariga ko‘ra, ushbu faoliyatni tashkil etuvchi 
harakatlarning turli miqdorlari bilan faollik trayektoriyasining uzunligini belgilaydi. Ayniqsa, A.V.Brushlinskiy  [3] 
maqsadlarga turli yo‘llar, usullar, vositalar va operatsiyalar bilan erishish mumkinligini ta’kidladi. Unga ko‘ra, 
odamlar faoliyatdagi natijalarga turli yo‘llar bilan kelishadi.

Maqsadga erishish jarayonida shaxs o‘z motivlarini boshqarishga qodir bo‘lib, ularni vaqt bo‘yicha taqsim-
laydi va boshqaradi. Maqsadlarni shakllantirish faktining o‘zi ularni keyinchalik amalga oshirish uchun rag‘bat-
lantiruvchi boshlang‘ich bo‘ladi. Boshqacha aytganda, maqsadning mavjudligi mustaqil faoliyatning asosi 
hisoblanadi. Bu esa “mustaqillikni egallash shakli esa maqsad sari harakatlanish trayektoriyasini o‘rnatish 
usulini o‘rganishdir”. Sub’yekt faolligi muammosiga bag‘ishlangan bir qator tadqiqotlar mustaqillikning mohiya-
tini tushunish va uning shaxs tuzilmasidagi o‘rnini aniqlash bo‘yicha uchta nuqtai nazarni taqdim etish imkonini 
beradi. Ayrim mualliflar mustaqillikni xarakter xislatlariga, boshqalari irodaviy xususiyatlarga, uchinchilari esa 
mustaqillikni shaxsning integratsiyalashgan xususiyati sifatida ko‘rsatadilar.

B.G.Ananevning ta’kidlashicha: “Xarakterning haqiqiy o‘ziga xosligi - bu haqiqiy ichki mustaqillik bo‘lib, u 
ilg‘or dunyoqarashni mustaqil egallashda ham,...insonning chuqur ichki e’tiqodida ham, inson foydalanadigan 
bilimlarning mustaqil xarakterida ham, mustaqil amaliy faoliyatda ham va nihoyat, kamtarlik va olijanob xatti-
harakatlarning soddaligida ham namoyon bo‘ladi” [1].

Xarakter xislatiga aylangan mustaqillik deganda K.K.Platonov va G.G.Golubevalar ish rahbar topshirig‘i 
bilan yoki o‘z tashabbusi bilan bajarilishidan qat’iy nazar, o‘zgalar yordamisiz bajarish qobiliyatni nazarda tuta-
dilar. P.M.Yakobsonning fikricha, mustaqillikning mohiyati shundaki, inson o‘z xatti-harakatlarini atrofdagilarning 
bosimiga, tasodifiy ta’sirlarga emas, balki tegishli vaziyatlarda qanday harakat qilish kerakligi haqidagi o‘z 
e’tiqodlari, bilimlari, g‘oyalariga asoslanib belgilaydi.

Xorij olimlaridan V.V.Bogoslovskiy, A.G.Kovalev va V.N.Myasishev, K.N.Kornilov va boshqalar mustaqillik 
insonning harakatlarida namoyon bo‘ladigan va uning o‘zi qaror qabul qilishdan qo‘rqmasligi, boshqalarning 
ta’siriga berilmasligi va o‘ziga tanqidiy munosabatda bo‘lishida ifodalanadigan irodaviy sifat ekanligini ta’kidlay-
dilar. U o‘z tashabbusi bilan maqsadlarni belgilash, ularga erishish yo‘llarini topish va qabul qilingan qarorlarni 
amalda bajarish qobiliyatida ifodalanadi.

Mustaqillikning irodaviy komponenti irodaviy aktning kishi o‘z xohishi bilan amalga oshiradigan bir qancha 
bosqichlarini o‘z ichiga oladi. Shu bilan birga aytish mumkinki, mustaqillik hech qachon faqat “tabiiy holda” 
irodaviy sifat sifatida amal qilmaydi. Unda shaxsning axloqiy, intellektual, emosional xususiyatlari, o‘zini o‘zi 
anglash xususiyatlari aks etadi.

Rus olimlaridan L.S.Rubinshteyn, Yu.A.Samarin, A.I.Shcherbakovlarning izlanishlarida mustaqillik shaxs
ning integratsiyalashgan xususiyati sifatida ifodalangan bo‘lib, u iroda, his-tuyg‘ularning faol ishlashi, yaxlit 
dunyoqarashni ishlab chiqish bilan bog‘liq bo‘lib, katta ichki mehnatni talab qiladi va mustaqil fikrlashni nazarda 
tutadi. Darhaqiqat shaxsni bilish xususiyatlarini tahlil qilmasdan tushunib bo‘lmaydi.

TAHLIL VA NATIJALAR
Yosh psixologiyasi doirasida shaxs faoliyatda namoyon bo‘ladi va shakllanadi degan qoidaga asoslanib, 

mustaqillik turli yosh davrlarida uning yetakchi turlari bo‘yicha ko‘rib chiqiladi va shaxsning atrofdagilar bilan 
o‘zaro munosabatlarining o‘zgarishida ifodalanadi.

Bu sohada S.L.Rubinshteyn, L.S.Vigotskiy, D.B.Elkonin, I.S.Kon, A.K.Osnitskiy, I.V.Dubrovina va bosh-
qalarning ilmiy izlanishlarini tahlillarini keltirib o‘tish maqsadga muvofiq. S.L.Rubinshteynning qarashlariga 
ko‘ra, “o‘zini o‘zi” shaxsning o‘sib borayotgan haqiqiy mustaqilligi orqali rivojlanadi. Bu hayotning shu davridagi 
bolaga xos bo‘lgan o‘zini o‘zi his qilish, organizmning ajralishi va tana sxemalari hodisalaridan biri hisoblanadi” 
[7]. O‘z navbatida P.I.Pidkasistiy va J.S.Haydarovlar bola hayotining o‘yin davrini ta’riflab, bu faoliyat o‘z-o‘zidan 
yuzaga keladigan tabiiy faoliyatdan sun’iy faoliyatga, ya’ni bola maqsadga (ya’ni kutilayotgan natijaning shakl
langan obraziga) intilib, o‘z harakatlarini rejalashtiradi hamda ularni amalga oshiradi va natijaga erishadi. 
Dastlab mavjud bo‘lgan, to‘xtatib bo‘lmaydigan mustaqil harakat va qiziquvchanlik faolligi tufayli “ishga tushadi”, 
deb ta’kidlaydilar.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

356

2026-yil, yanvar, 1-son

D.B.Elkonin bolalarning psixik rivojlanishida ikkita keskin o‘tishi jarayonida- ilk bolalikdan maktabgacha 
(3 yosh inqirozi) va kichik maktab yoshidan o‘smirlik davriga (balog‘atga yetish inqirozi) mustaqillikning paydo 
bo‘lishini qayd etadi. Uch yoshli bolaning mustaqillik alomati o‘zboshimchalikning namoyon bo‘lishi bo‘lib, bu 
“men o‘zim” psixik o‘simtasining paydo bo‘lishini tavsiflaydi.

Yetti yosh inqirozining eng muhim xususiyati bola shaxsining ichki va tashqi tomonlarini farqlashning 
boshlanishi bo‘lib, u o‘zini o‘zi anglay boshlaydi, o‘z his-tuyg‘ularida yo‘nalish oladi va o‘ziga nisbatan yangi 
munosabatlarni boshdan kechiradi hamda o‘zini xulq-atvor manbai sifatida anglaydi. Bu esa o‘zini sevish va 
o‘zini o‘zi baholash kabi yangi shakllanishlarning paydo bo‘lishini tavsiflaydi [8].

Kichik maktab yoshi shaxsiy, intellektual, ijtimoiy va jismoniy jihatdan mustaqillikni rivojlantirishga yordam 
beradi. “Mustaqillik bu yerda muvaffaqiyatga erishish motivatsiyasi ta’sirida takomillashadi... Shu bilan birga, bu 
yosh shaxsning ushbu sifatini shakllantirish uchun burilish nuqtasi bo‘lishi mumkin” [8].

Bir qator olimlar o‘rta maktab yoshi (o‘smirlik) ni mustaqillikning jadal rivojlanishi bilan tavsiflaydilar. Bu 
yoshda, D.B. Elkonin, I.V. Dubrovina, A.K. Osnitskiy va boshqalarning ta’kidlashicha, mustaqillik o‘z hayotining 
ba’zi sohalarini begonalarning aralashuvidan himoya qilishga intilishda, kattalarning yordamini rad etishda, 
kattalarning ish sifatini nazorat qilishga urinishlaridan qoniqmaslikda namoyon bo‘ladi.

Ilmiy ishlar tahlili bu davrda mustaqillikning namoyon bo‘lishi o‘qishda, o‘rtoqlari bilan munosabatda, uy 
vazifalarini bajarishda, bo‘sh vaqtdan foydalanishda, qiziqarli mashg‘ulotlarda, ya’ni shaxsning ijtimoiy-kommu-
nikativ sohasida namoyon bo‘lishi mumkin, degan xulosaga kelish imkonini beradi.

I.S.Konning [4] ta’kidlashicha, o‘smirlik davriga kelib, tanqidiy fikrlashni rivojlantirish, dunyoqarashni shakl-
lantirish, faoliyat yo‘nalishi va o‘zini o‘zi anglash bo‘yicha ishlar yakunlanganda, mustaqillik haqiqiy yoki rasmiy 
bo‘lishi mumkin, chunki u kattalarning bolaning yetuklik darajasiga bergan bahosi va unga bo‘lgan munosaba-
tini o‘z ichiga oladi va ifodalaydi.

Mustaqillik bu yoshda ham hajm, ham mohiyat jihatidan turlicha bo‘lishi, ya’ni sifat belgilariga ega bo‘lishi 
mumkin. Keyinchalik u yetarlicha ahamiyatga ega bo‘lmagan psixik tuzilma sifatida “to‘xtab qolishi” mumkin. 
S.L.Rubinshteyn ta’kidlaganidek [7], mustaqil xususiyat va mustaqil sifat o‘rtasida katta masofa mavjud: ular 
o‘rtasida shaxsning rivojlanish yo‘li, sub’yekt tajribasining shakllanishi mavjud. Bir qator ilmiy asarlarning tahlili 
mustaqillikni uning rivojlanish shart-sharoitlari nuqtai nazaridan ham ko‘rib chiqish imkonini beradi. B.M.Teplov
ning ta’kidlashicha, mustaqillik faqat insonda faoliyatga intilish bo‘lgandagina mumkin. Mustaqil bo‘lish istag-
ining ifodasi, olimning fikricha, “istashni bilish”dir. D.B.Bogoyavlenskaya [2] ishlarida shaxsning irodaviy xususi-
yatlari, qiziqishi, faoliyatni bajarishga psixologik tayyorligi mavjudligi, shuningdek, ijobiy motivlangan rag‘batlan-
tirish tizimining muhimligi ta’kidlangan.

Xorij olimlaridan L.S.Vigotskiy, L.I.Bojovich, D.B.Elkonin, I.S.Kon, Ye.A.Bondarenko va boshqalarning 
tadqiqotlarida ta’kidlanishicha, bolaning o‘zining alohidaligini, o‘z “Men”ini mustaqillikning jihatlari sifatida 
anglashi kattalarning uning his-tuyg‘ularini qanday belgilashiga bog‘liq. Natijada, faoliyatni hissiy oldindan 
ko‘rish mexanizmi mustaqillikning boshqa jihati - xulq-atvorning ixtiyoriy boshqarishi bo‘ladi. 

Xorijiy tadqiqotlarda mustaqillik, shuningdek, tarkibiy qismlarning integratsiyalashuvi sifatida, “uning 
barcha alohida qismlarida uning tarkibiy qismlarining umumiy muvofiqlik modeli namoyon bo‘lgan har qanday 
tizimning xususiyati” sifatida ta’riflanadi [6]. Kengroq ma’noda mustaqillik deganda, ushbu xususiyatni aks etti
ruvchi insonning xulq-atvor modeli tushuniladi. Bu yerda namoyon bo‘ladigan mustaqillik tashqi muhit omilla
ridan ko‘ra, ko‘proq psixologik tabiatning ichki omillari bilan belgilanadi. Ularda mustaqillikni tushunish ko‘pincha 
o‘zlik tushunchasi bilan bog‘liq bo‘lib, uning mohiyati nazariyotchilar tomonidan asosan bir xil tarzda ochib 
beriladi.

Psixologlar o‘zlikni insonning xulq-atvori orqali kuzatiladigan tabiatini belgilovchi jihatlarga kiritib, uni ushbu 
tabiat va xulq-atvorni tushuntiruvchi shaxs tushunchalari doirasida tavsiflaydilar. Personologiya bizni qiziqtirgan 
shaxsiy ta’limni tavsiflashga uchta pozisiyadan yondashadi: ichki anglanmagan energiya pozisiyasidan, jami-
yatdagi mustaqillikning deterministikligi pozisiyasidan va insonning o‘zini o‘zi faollashtirish natijasi pozitsi-
yasidan yondashadilar.

Bir guruh olimlar (Z.Freyd, A.Adler) kuzatilayotgan xulq-atvor shakllari asosida yotuvchi ichki tuzilmalar va 
jarayonlar bilan qiziqishgan. Mustaqillik bu holda vaqt o‘tishi va turli vaziyatlarda saqlanib qoladigan taxminiy 
mavjudlik, ichki omil, anglanmagan turtki, arxetip yoki shaxs xususiyati sifatida tushuniladi. Bu barqaror, 
o‘zgarmas, abadiy va insonni rag‘batlantiradigan, yo‘naltiradigan narsadir.

Ikkinchi guruh olimlar (E.Fromm, E.Erikson, G.Olport) insonga madaniy, ijtimoiy, oilaviy va shaxslararo 
ta’sirning hal qiluvchi rolini e’tirof etganlar. Mustaqillik nafaqat noyob tug‘ma qobiliyatlar, balki insonning o‘tmish 
tajribasi xususiyatlari natijasi hisoblanadi.

Uchinchi guruh (A.Maslou, K.Rodjers) inson tabiatan o‘zini o‘zi takomillashtirish qobiliyatiga ega deb 
hisoblab, ma’lum bir vaqtda va ma’lum bir joyda hayot girdobiga tashlangan odamlarning o‘zlari ular tomonidan 
amalga oshirilgan tanlov uchun mas’uldirlar. Shu bois, mustaqillikni o‘zini o‘zi hurmat qilish sifatida belgilaydilar.

Bunday mustaqillik insonni shaxsiy o‘sish va ijodkorlik sari harakatlantiradi hamda mustaqillik va erkinlikni 
o‘z ichiga oladi. Biroq, eng umumiy ko‘rinishda mustaqillik insonga tug‘ilishdan xos bo‘lgan ma’lum miqdordagi 
energiya sifatida namoyon bo‘ladi. Bu hayot faoliyati jarayonida rivojlanadigan shaxsning ichki omili bo‘lib, 
insonga ma’lum bir sifat beradi.

XULOSA VA TAKLIFLAR
Shunday qilib, xorijiy tadqiqotchilar tomonidan inson mustaqilligi muammosining tushunilishini o‘rganish 

shuni ko‘rsatadiki, bu muammo turli yo‘llar bilan ishlab chiqilgan: qalbdagi eng yashirin narsa - yaratuvchiga 
chaqiriqlar, o‘sib borayotgan shaxsning axloqiy pozisiyalarini shakllantirishga urinishlar, dressura, psixoanalitik 
proseduralar va o‘zini o‘zi faollashtirish, ya’ni insonning o‘zini o‘zi rivojlantirish va o‘zini o‘zi takomillashtirishning 
harakatlantiruvchi kuchlarini o‘rganishga urinishlarni qamrab oladi.

Xorijiy tadqiqotlarda mustaqillik faollikdan kelib chiqadigan, barcha yosh davrlarida turli xil faoliyat jarayo
nida rivojlanadigan va shu bilan ma’lum bir sifatga ega bo‘lgan umumlashtirilgan integratsiyalashgan shaxsiy 
xususiyat sifatida namoyon bo‘ladi. Faol mustaqillik ko‘nikmalarining shakllanganligi bilan tavsiflanadi. Mustaqil-
likning rivojlanishiga tashqi va ichki shart-sharoitlar ta’sir ko‘rsatadi. Mustaqillikning rivojlanishi irsiy omillarga, 
o‘tmish tajribasiga, ijtimoiy kuchlarga, o‘ziga va hayotning har bir lahzasida so‘zsiz ijobiy e’tiborga bog‘liq.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

